
Impedir la posta da tranferir plazzas a Vietnam
In’ulteriura nova moziun da Martin Candinas

� (anr/vi) Martin Candinas vul impe
dir che la Posta sposta plazzas exi
stentas en l’exteriur. Emprovas da pi
lot sveglian dubis che la Posta trans
ferscha plazzas da Cuira en il Viet
nam. Il cusseglier naziunal cumbatta
quai cun ina nova moziun. Il cussegl fe
deral duai prender tuttas mesiras neces
sarias «che la Posta svizra na po betg
transferir plazzas da lavur existentas a
moda directa u indirecta en l’exteriur»,
scriva il parlamentari grischun. La Pos
ta fetschia da preschent emprovas da pi
lot per introducir a Vietnam l’usche
numnà codagi d’extracziun ch’è neces
saria per brevs cun adressas nunlegiblas.
«Medemamain han ins bajegià giu ils ul
tims onns a moda massiva plazzas en ils
centers da logistica per brevs returnadas

ziun vegnia baud u tard a remplazzar il
videocodagi. «In tal spustament indirect
da plazzas periclitescha l’existenza dals
dus centers da logistica.»

Stritgar plazzas e Sion e Cuira?
La Posta sco interpresa da la confedera
ziun haja dad operar tenor principis eco
nomics, ma er en il senn dal provediment
da basa. I na saja segir betg en l’interess dal
pievel, ch’è proprietari da la Posta, sche
custaivlas plazzas decentralas vegnan spu
stadas da la Svizra en il Vietnam. Las re
giuns sajan gia stadas pertutgadas stagn
avunda da reducziuns da plazzas entras
postas serradas. I saja perquai nunrespon
sabel da lubir ch’ins bajegia puspè giu
plazzas a Cuira e Sion. In spustament da
plazzas en l’exteriur, era sche quel succedia

Brevs, pacs e gasettas duain arrivar fin mezdi
Distribuir ad uras la posta, pretenda ina moziun da Martin Candinas

� (anr/vi) La posta duai reparter dapertut
las gasettas fin mezdi. Martin Candinas
pretenda quai en in’intervenziun inoltra
da en questa sessiun. Il cusseglier naziu
nal tutga cun quai il problem ch’era La
Quotidiana ha. Gist ustiers recloman sa
vens che la gasetta vegnia memia tard.
Tgi che legia la gasetta fa quai per il solit
avantmezdi. Per in lectur che abitescha en
ina regiun senza distribuziun da la damaun
èsi stentus sch’el survegn sia gasetta pir
suenter solver. Arriva la gasetta forsa pir su
enter gentar èn tschertas novitads ch’ils
schurnalists han redegì la saira avant gia pu
spè café fraid. Era per La Quotidiana è quai
in problem: Gist ustiers recloman savens
ch’ils giasts legessian gugent la gasetta ru
mantscha durant il café da las nov. Ma en pli
ras vischnancas arriva ella pir pli tard. Can
dinas tutga la noda cun sia nova moziun.

Fin mezdi en tuttas chasadas
«Il cussegl federal vegn supplitgà dad adat
tar las disposiziuns legalas uschia che la po
sta vegn da principi distribuida fin mezdi
en tuttas chasadas sch’i na vegn betg pur
schì ina distribuziun da la damaun en ina
regiun», stat scrit en la moziun. Ozendi na
saja betg reglà da tge uras che la posta haja
dad esser repartida. Cunzunt en la periferia
arrivia la posta adina pli tard. «Quai è disch
avantagius per l’economia locala, ma era
per la clientella pertutgada.»

La posta stoppia arrivar ad uras cunzunt
per la glieud che communitgeschia anc sen
za email, facebook e twitter. Tala glieud sa
ja avisada da survegnir brevs u pacs urgents
anc avantmezdi. «Ina gasetta che n’arriva
betg fin mezdi n’è betg pli avunda actuala e
perda sia valur per il lectur», argumentescha
Candinas.

Impurtant per firmas
Ils ultims onns hajan ins serrà adina dapli
postas ed uschia sajan svanids ils caums
postals. La consequenza saja che firmas
stoppian ir adina pli lunsch per svidar il
caum u ch’ellas stoppian spetgar ditg sin la
posta. «Sch’ellas pudessan sa fidar che la
posta vegn distribuida fin mezdi, fiss quai
in cler levgiament», stat scrit en la moziun.

Anc avant paucs onns haja la posta re
partì brevs, pacs e gasettas fin las 12.30. De
plorablamain saja la posta s’allontanada da
questa pratica ed empermettia ina distribu
ziun «per regla baud l’avantmezdi». «Las
Svizras ed ils Svizzers spetgan in service pu
blic che merita quest num», admonescha
Candinas. Era la posta duai porscher ina
plivalur vesibla per ch’ella giaudia vinavant
in tractament favurisant entras il parla
ment.

Martin Candinas. LQ

